Older People’s Commissioner for Wales
Comisiynydd Pobl Hyn Cymru

Pwysigrwydd ac
Effaith Gwasanaethau
Cymunedol yng
Nghymru

Llais ac eiriolwr annibynnol
ar gyfer pobl hyn



Comisiynydd Pobl Hyn Cymru

Mae Comisiynydd Pobl Hyn Cymru yn llais ac yn eiriolwr annibynnol ar
gyfer pobl hyn ledled Cymru. Mae’r Comisiynydd a'’i thim yn gweithio i
sicrhau bod gan bobl hyn lais sy’'n cael ei glywed, eu bod yn cael dewis
a bod ganddynt reolaeth, nad ydynt yn teimlo’n unig nac yn dioddef
gwahaniaethu a’u bod yn derbyn y cymorth a'r gwasanaethau sydd eu
hangen arnynt.

Mae'r Comisiynydd a'’i thim yn gweithio i sicrhau bod Cymru’'n lle da i
heneiddio ynddo, nid i rai pobl yn unig ond i bawb.

Rhagair

Ers i mi ddechrau yn fy swydd ym mis Mehefin 2012, rwyf wedi cwrdd a
siarad a phobl hyn ar hyd a lled Cymru fel rhan o fy Sioe Deithiol Ymgysylitu,
a byddaf yn parhau i wneud hynny yn ystod fy nghyfnod yn y swydd. Mae eu
lleisiau, a lleisiau’r bobl sy’n gofalu amdanynt ac yn rhoi cefnogaeth iddynt,
wrth wraidd fy ngwaith.

Mae’r adroddiad hwn yn adeiladu ar fy “Fframwaith Gweithredu 2013-17", gan
adlewyrchu’r newid y mae ar bobl hyn eisiau ac am ei weld, a'm hadroddiad
“‘Mil o Fan Rwystrau”, sy’n edrych ar y man rwystrau sy’n arwain at heriau
mawr i bobl hyn yn eu bywyd bob dydd.

Un o’r blaenoriaethau yn fy Fframwaith Gweithredu yw gwarchod a gwella
gwasanaethau, cyfleusterau a seilwaith cymunedol. Er bod materion

gofal cymdeithasol ac iechyd o safon uchel yn bwysig tu hwnt i bobl hyn,
maent yn sGn yn gyson am yr angen i ganolbwyntio mwy ar wasanaethau
a chyfleusterau allweddol cymunedol a lleol, megis bysiau a thrafnidiaeth
gymunedol, toiledau cyhoeddus, palmentydd, seddau ar gyfer y cyhoedd,
mannau yn yr awyr agored, cyfleusterau hamdden, a chanolfannau
cymunedol a chanolfannau dydd. Dyma’r gwasanaethau y mae pobl hyn yn
siarad amdanynt fwyaf ac maent yn poeni eu bod yn diflannu.

Nid moethau yw’r gwasanaethau hyn — maent yn hanfodol i gynnal iechyd,
annibyniaeth a lles pobl hyn. Mae’r gwasanaethau hyn yn hanfodol hefyd i
gyflawni blaenoriaethau cenedlaethol sy’n ymwneud ag atal, canolbwyntio ar
y dinesydd a chydnerthu cymunedol, rheoli’r costau i'r gwasanaethau statudol
a chynnal cyflwr cyffredinol yr economi. Dylid edrych ar y gwasanaethau hyn
fel asedau cymunedol hanfodol.

Rwyf yn deall y pwysau cyllidebol presennol sydd ar awdurdodau lleol a bod
yn rhaid iddynt wneud penderfyniadau anodd ar wariant ac arbedion. Ond
mae’n hanfodol bwysig cydnabod, wrth wneud penderfyniadau ar wario,

fod gwasanaethau cymunedol hanfodol yr un mor ddylanwadol a phwysig

a gwasanaethau statudol, a bod pobl hyn yn dal i allu cael gafael arnynt, er
mewn gwahanol ffyrdd.

Yn draddodiadol, ystyrir bod gwasanaethau cymunedol yn gost, ond dylid,

yn hytrach, eu gweld fel asedau. Asedau sy’n galluogi unigolion i gynnal eu
hiechyd, eu cyfoeth a'u lles a, thrwy wneud hynny, dwyn budd i'w cymunedau
ehangach ac i economi Cymru.

Mae’r adroddiad hwn yn cyflwyno achos busnes cryf dros wasanaethau

cymunedol. Mae gwasanaethau cymunedol yn hanfodol i iechyd, cyfoeth,

a lles ein pentrefi, ein trefi, ein dinasoedd a’n cymunedau, ond, yn fwy

na hynny, maent yn gwbl angenrheidiol i flaenoriaethau gwasanaethau
cyhoeddus ac iechyd y cyhoedd yng Nghymru a chyflwr cyffredinol ein
heconomi. Yn syml iawn, mae gwasanaethau cymunedol yn gwbl hanfodol i
lawer o bobl hyn. Edrychaf ymlaen at weithio gyda’n llywodraeth genedlaethol
a’r llywodraeth leol ynghyd a phartneriaid allweddol eraill wrth wneud y
penderfyniadau hyn.

Gyda’'n gilydd, gallwn helpu i amddiffyn y gwasanaethau hanfodol hyn a,
thrwy wneud hynny, gwneud Cymru’n lle da i bobl dyfu’n hyn ynddo — nid dim
ond i bobl hyn, ond i bawb.

/SCLfO.L\ QOOLAQL

Sarah Rochira
Comisiynydd Pobl Hyn Cymru

-
Cyflwyniad

Mae gostyngiadau mewn gwariant cyhoeddus yn peri pryder mawr yng
Nghymru erbyn hyn. Erbyn 2015/16, bydd £1.68 biliwn yn llai yng nghyllideb
Llywodraeth Cymru o’i gymharu & 2010/11" ar amser pan mae’r galw am
wasanaethau yn tyfu’n gyflym. Yn ei hymateb i gyllideb Llywodraeth Cymru
ar gyfer 2014/152, croesawodd y Comisiynydd y cyllid ychwanegol ar gyfer
iechyd a gofal cymdeithasol dros y blynyddoedd nesaf, yn ogystal &'r bwriad
i gyflwyno’r Gronfa Gofal Canolraddol sydd yn werth £50m. Fodd bynnag,
mynegodd y Comisiynydd bryderon go iawn hefyd ynghylch y gostyngiad
mewn cefnogaeth ariannol i lywodraeth leol.

Mae awdurdodau lleol, sy’n darparu gwasanaethau cymunedol (anstatudol)
hanfodol i bobl hyn, yn wynebu gostyngiadau sylweddol yn eu cyllidebau
erbyn hyn: bydd cyllid refeniw cyffredinol ar gyfer llywodraeth leol dros

y tair blynedd nesaf wedi gostwng 4.8% ar waelodlin 2011/12. Er mwyn
sicrhau cydbwysedd ariannol, mae gwasanaethau anstatudol mewn perygl o
wynebu gostyngiadau eithriadol o uchel yn y gyllideb oherwydd bod cyllideb
gwasanaethau statudol megis gofal cymdeithasol ac addysg yn cael ei
gwarchod. Er mwyn cyrraedd targedau a lleihau diffygion ariannol, mae’n
bosibl y bydd rhai gwasanaethau anstatudol yn wynebu toriadau o hyd at
52%3 neu’n dod i ben am byth*.

Dylid ailenwi gwasanaethau cymunedol yn asedau cymunedol. Mae hyn

yn adlewyrchu’n well eu pwysigrwydd hanfodol, nid yn unig i bobl hyn, ond

i hanfodion polisiau tymor hir a pholisiau newydd yng Nghymru. Mae pobl
hyn wedi dweud yn glir iawn nad moethau y gallwn fforddio eu colli yw’r
gwasanaethau hyn. Dyma’r sylfeini yr adeiladir bywydau unigolion arnynt yn
ogystal &'n cymunedau.

Nid y gostyngiadau cyllidebol traddodiadol neu hen ffasiwn a wneir fesul
dipyn yw'r ateb i ddarparu gwasanaethau cyhoeddus modern. Rhaid
ystyried dulliau’r unfed ganrif ar hugain, megis effeithlonrwydd radical® (arbed
costau a gwella canlyniadau gwasanaeth yr un pryd), cyllidebau cymunedol®
(darparwyr gwasanaethau cyhoeddus lleol yn cydweithio ac yn rhannu
cyllidebau i ddiwallu anghenion lleol), trosglwyddo asedau cymunedol’

1 http://wales.gov.uk/funding/budget/draft-budget-2014-2015/?skip=1&lang=cy

2 http://www.olderpeoplewales.com/en/Publications/pub-story/13-10-08/Statement_on_Welsh_
Government_Draft_Budget_2014-15.aspx

3 Sefydliad Astudiaethau Ariannol - Local government expenditure in Wales: recent trends and future pressures, 2013
4 https://lwww.unison.org.uk/upload/sharepoint/Policies/UNISON%20Future%20for%20Wales.pdf
5 http://www.innovationunit.org/knowledge/our-ideas/radical-efficiency

6 https://www.gov.uk/government/policies/giving-local-authorities-more-control-over-how-they-spend-public-
money-in-their-area--2/supporting-pages/community-budgets
7 http://www.biglotteryfund.org.uk/research/stronger-communities/asset-transfer-and-capital-programmes

(gwarchod adeiladau a gwasanaethau cymunedol drwy fodelau cyflawni
eraill) a chyllidebu ar sail sero® (rhaid i bopeth yn y gyllideb gael ei ystyried
a’i gyfiawnhau). Rhaid i awdurdodau lleol fabwysiadu dulliau newydd ac
arloesol sydd yn cael eu cyplysu gan ddealltwriaeth glir o’r effaith a gaiff
gwasanaethau cymunedol a'r sgil-effaith o weld gostyngiadau yn y rhain.

Mae’r adroddiad yma yn adeiladu ar y gwaith ardderchog a gyflawnwyd gan
y Tasglu Toiledau, Trafnidiaeth a Biniau, a sefydlwyd gan y Comisiynydd,

i'w chynorthwyo i ddeall yn well pwysigrwydd y gwasanaethau hyn.

Diolch arbennig i'r Y Gymdeithas Cludiant Cymunedol yng Nghymru,
Cymdeithas Toiledau Prydeinig, Senedd ar gyfer Pobl Hyn Cymru

ac Ymgyrch ‘P am Pobl’ am eu hymrwymiad parhaol ac ymgyrchu ar y
materion yma. Roedd y gwybodaeth a ddarparwyd gan y sefydliadau yma yn
ambhrisiadwy.

Mae’r adroddiad hefyd yn seiliedig ar nifer o grwpiau ffocws gyda phobl hyn
ar draws Cymru (a gynhaliwyd yn Aberystwyth, Bae Colwyn, Caerdydd,
Caerfyrddin a Llandrindod).

Yn ogystal &'r grwpiau ffocws, cafwyd cyngor hefyd gan ystod o bartneriaid
yn cynnig arbenigedd ar feysydd penodol o’'r adroddiad, er mwyn darparu
tystiolaeth ymchwil ategol. Cafwyd sylwadau ac adborth gan y canlynol:

Bus Users Cymru

Cymdeithas Llywodraeth Leol Cymru
Cymdeithas Prif Lyfrgellwyr Cymru
Cymdeithas Toiledau Prydain

lechyd Cyhoeddus Cymru
Llywodraeth Cymru

NIACE Dysgu Cymru

Senedd Pobl Hyn Cymru

Y Gymdeithas Cludiant Cymunedol yng Nghymru
Y Gymdeithas Wirfoddol Frenhinol
Ymgyrch P am Pobl

8 http://people.bath.ac.uk/mnsipc/Reading/Management%20Accounting/Budgeting%20Process/zero_based_ budgeting_
briefing.pdf

Edrych ar y gwasanaethau
cymunedol fel asedau

Mae bron i 800,000 o bobl 60 oed a hyn yng Nghymru, dros chwarter y
boblogaeth, a, thros yr ugain mlynedd nesaf, disgwylir i hyn godi’n uwch na 1
miliwn o bobl. Dylai’'r ffaith bod Cymru yn cael ei gweld fel gwlad o bobl hyn
gael ei ystyried yn rhywbeth cadarnhaol.

Mae gwasanaethau cymunedol yn hanfodol er mwyn
galluogi pobl hyn i barhau i wneud cyfraniad ac i wneud
gweithgareddau sy’'n dwyn budd economaidd.

Mae llawer o bobl hyn yn parhau i fod yn economaidd weithgar ar 6l cyrraedd
oed ymddeol, gan gymryd rhan mewn cyflogaeth amser llawn neu ran-amser
ac yn parhau i dalu treth, yn gwirfoddoli ac yn darparu gwasanaethau gofal
plant gwerthfawr i deulu a chyfeillion. Mae ganddynt doreth o wybodaeth,
sgiliau a phrofiad ac, os rhoddir gwasanaethau a chyfleusterau a seilwaith
digonol iddynt, gallant barhau i gyfrannu’n sylweddol i'w cymunedau ac

i'r economi yn gyffredinol. Ar 8l rhoi cyfrif am gostau sy’n ymwneud a
phensiynau, lles ac iechyd, mae pobl hyn:

* Yn gwneud cyfraniad net sydd yn werth dros £1 biliwn y flwyddyn i
economi Cymru, bron i £3 miliwn y dydd;

e Bydd cyfanswm eu cyfraniad bron yn £27 biliwn dros yr ugain mlynedd
nesaf;

» Amcangyfrifir bod y gwaith gwirfoddol gan bobl hyn yng Nghymru, y
‘fyddin gudd’, yn werth £469 miliwn. Gyda gofal plant hefyd, mae’r
gwerth oddeutu £750 miliwn y flwyddyn;

* Mae astudiaeth yn 2011 yn awgrymu y bydd pobl hyn, erbyn 2030,
yn dwyn budd i'r economi a fydd yn werth oddeutu £291.1 biliwn, O'i
gymharu a’r costau lles a ragamcanir o £216.2 biliwn®.

Mae gwasanaethau cymunedol yn gyfrwng galluogi allweddol sy’'n rhoi cyfle
i bobl hyn wneud cyfraniad at dwf economaidd, a byddai cael gwared ar
wasanaethau cymunedol allweddol yn debygol o atal pobl hyn rhag gwneud
hynny.

Mae cadw pobl hyn yn weithgar ac yn rhan o bethau drwy ddarparu
gwasanaethau cymunedol yn rhoi cyfle iddynt adael eu cartrefi i weithio,
i wirfoddoli ac i gyfrannu at yr economi yn gyffredinol. Gall pobl hyn fynd i

9 http://www.goldagepensioners.com/Uploads/PDF/main-report.pdf

siopau a busnesau lleol hefyd a gwario ar wasanaethau lleol, gan gryfhau'r
economiau lleol wrth wneud hynny.

Mae gwasanaethau cymunedol yn hanfodol felly os yw pobl hyn am
barhau i wneud y cyfraniad ariannol hwn i economi Cymru.

Mae gwasanaethau cymunedol yn hanfodol i atal eiddilwch,
ac i gynnal iechyd a lles pobl hyn

Mae pobl hyn yn dymuno cadw eu hannibyniaeth a’u hiechyd am gyn hired
ag y bo modd ac ni ddylid meddwl bod eiddilwch a dibyniaeth yn rhan
anochel o fynd yn hyn. Nid moethau yw gwasanaethau cymunedol — maent
yn hanfodol i gynnal iechyd, annibyniaeth a lles pobl hyn. Mae gallu mynd
allan, cael gafael ar wybodaeth ar-lein, meithrin sgiliau newydd a chael
cyswillt cymdeithasol yn rhai o'r prif ffactorau sy’n dylanwadu ar iechyd a lles.
Maent yn allweddol i agenda iechyd y cyhoedd yng Nghymru ac i iechyd pobl
Cymru.

Anaml iawn y bydd pobl hyn yn sén am wasanaethau neu systemau. Eu
blaenoriaeth yw aros mor ddiogel, iach ac annibynnol & phosibl, a byw bywyd
ac iddo werth, ystyr a phwrpas.

Dros y degawd diwethaf yng Nghymru, canolbwyntiwyd cryn dipyn ar

wella iechyd, yn enwedig cyflyrau iechyd cronig, ond hyd yma, nid yw rél y
gwasanaethau cymunedol wedi cael ei hadlewyrchu’n llawn yn y polisi nac yn
y ddarpariaeth o raglenni a chamau gweithredu i wella iechyd.

e Heb y modd i fynd o gwmpas, mae pobl hyn mewn mwy o berygl o
deimlo’n unig, yn isel ac wedi’u hynysu, cyfeirir at y rhain weithiau fel
‘llofruddwyr tawel’"°. Mae dros 75% o fenywod a thraean o ddynion
dros 65 oed yn byw ar eu pen eu hunain. Heb ffordd o adael eu cartrefi,
neu gyda llai o ymweliadau gan weithwyr cymunedol a darparwyr
gwasanaethau, bydd mwy a mwy o bobl hyn yn teimlo’n unig ac yn
ynysig, a bydd hyn yn arwain at effeithiau niweidiol o ran eu hiechyd
meddwl™.

» Heb drafnidiaeth gyhoeddus na chymunedol, yn aml iawn ni all pobl
hyn fynd allan. Ni allant gerdded i'r arhosfa fws leol nac i’r siopau, er
enghraifft, ac ni fyddant yn gallu cymryd rhan mewn dosbarthiadau
ymarfer corff yn y ganolfan gymunedol/dydd leol. Mae hyn yn cyfrannu
at gynnydd mewn gordewdra ymhlith pobl hyn; mae bron i un person

10 http://www.thetimes.co.uk/tto/news/uk/scotland/article3906350.ece
11 http://www.agealliancewales.org.uk/admin/content/files/Age%20Alliance%20Report%20Final.pdf

hyn o bob pedwar yn cael eu hystyried yn ordew yn y DU erbyn hyn'2,
O ganlyniad, mae pobl hyn mewn mwy o berygl o ddioddef o ddiabetes,
clefyd y galon a stréc.

e Heb doiledau cyhoeddus dibynadwy a hygyrch, mae pobl hyn mewn
mwy o berygl o gael trawiadau ar y galon a stroc, ynghyd a cholli hyder i
adael eu cartrefi.

Ond nid yw cynnal iechyd, neu atal afiechyd, ynddo’i hun yn ddigon. Mae
mwy o bwyslais yn cael ei roi yng Nghymru ar yr agenda lles. Dechreuodd
hyn gyda Bil Gwasanaethau Cymdeithasol a Llesiant (Cymru), ac mae’r
bwriad i aildrefnu gwasanaethau cyhoeddus yng Nghymru ar sail y cysyniad
hwn hefyd wedi’i wreiddio yn Bil Cenedlaethau’r Dyfodol. Mae Fframwaith
Gweithredu 2013-17 gan y Comisiynydd yn amlinellu ei blaenoriaethau,

ac mae’n cynnwys model lles yn seiliedig ar farn uniongyrchol pobl hyn
(Atodiad 1). Mae pobl hyn yn gweld gwasanaethau cymunedol fel cyfrwng
galluogi allweddol i sicrhau lles, yn enwedig, gallu gwneud y pethau sy’n
bwysig iddynt hwy, byw mewn lle sy’n addas iddynt hwy a’u bywydau,
cael y cymorth sydd eu hangen arnynt a theimlo eu bod yn cael eu
gwerthfawrogi.

Mae pobl hyn wedi bod yn glir ynghylch y canlynol:

Teimlo’n ddiogel, a’u bod yn cael eu gwerthfawrogi a’u parchu, a

bod rhywun yn gwrando arnynt. Rhaid i bobl hyn gael cyfleoedd i leisio

eu pryderon ynghylch cynlluniau i dorri ar neu gau toiledau, llyfrgelloedd,
dosbarthiadau addysg i oedolion, canolfannau cymunedol/dydd a bysiau lleol.

Gallu gwneud y pethau sy’n bwysig iddynt. Rhaid i bobl hyn allu defnyddio
trafnidiaeth gyhoeddus a thoiledau cyhoeddus digonol er mwyn iddynt

allu mynd o gwmpas a chyrraedd gwasanaethau hanfodol. Hefyd, rhaid i

bobl hyn allu cael mynediad i'r lleoliadau a’r cyfleusterau angenrheidiol er
mwyn iddynt barhau i gymryd rhan mewn gweithgareddau a gwirfoddoli,
megis llyfrgelloedd a chanolfannau cymunedol/dydd, a rhaid defnyddio eu
gwybodaeth, sgiliau a phrofiad pan yn ail-gynllunio a dylunio gwasanaethau
arall.

Cael y cymorth y mae ei angen arnynt. Rhaid i bobl hyn allu cael mynediad
at wybodaeth a chyngor. Gyda nifer o wasanaethau gwybodaeth yn dibynnu
mwyfwy ar ddarpariaeth ar-lein, mae’n bwysig bod pobl hyn yn gallu cael
dosbarthiadau rhyngrwyd a dysgu gydol oes mewn canolfannau cymunedol/

12 http://www.telegraph.co.uk/health/elderhealth/10473122/Obesity-crisis-more-than-one-third-of-60-70-
year-olds-now-dangerously-overweight.html

llyfrgelloedd a’u bod yn gallu defnyddio gwasanaethau digidol i atal
gwahaniaethu ac allgau.

Byw yn rhywle addas iddynt hwy a’u hanghenion. Rhaid i bobl hyn
deimlo’n ddiogel yn eu cymunedau, cael digon o seddau cyhoeddus,
palmentydd a ffyrdd sy’n ystyriol o oedran, a goleuadau stryd i wneud iddynt
deimlo’n ddiogel ar 4l iddi nosi.

Nid yw’r broses o gynllunio a darparu gwasanaethau cyhoeddus bob dydd
a blaenoriaethau gwasanaethau cyhoeddus yn deall nac yn adlewyrchu
pwysigrwydd y rhain yn ddigon da eto, yn enwedig y cyswllt rhwng
gwasanaethau cymunedol a lles cyffredinol.

Er mwyn sicrhau cysondeb a dal i ganolbwyntio ar les, mae angen i

gyrff cyhoeddus gryfhau’r defnydd a wneir o ddangosyddion lles yn eu
gwaith a chydnabod y gwasanaethau cymunedol fel elfennau hanfodol
i sicrhau bod lles yn cael ei gynnal. Gellir gweld rhagor o fanylion ar yr

uchod yn Fframwaith Gweithredu y Comisiynydd 2013-17.

Mae gwasanaethau cymunedol yn hanfodol i ddarparu
blaenoriaethau polisi allweddol a rheoli costau gwasanaethau
statudol

Er gwaethaf yr heriau ariannol sylweddol sy’n wynebu awdurdodau lleol,
mae’n hanfodol bod gwasanaethau cymunedol yn cael eu gweld fel asedau
cymunedol hollbwysig, nid fel costau dewisol. Mae’r asedau cymunedol

hyn yn hanfodol i gyflawni agendéau polisiau sy’'n datblygu yng Nghymru,
megis atal, canolbwyntio ar y dinesydd a chydnerthu cymunedol. Bydd colli’r
asedau cymunedol hyn yn gwanhau’r agendau newydd hyn yn sylweddol.
Mae’r asedau cymunedol hyn yn hanfodol hefyd i reoli’r costau tymor hwy i'r
gwasanaethau statudol, yn enwedig drwy’r agenda atal a thrwy gynnal iechyd
corfforol ac iechyd meddwil.

Os bydd pobl hyn yn teimlo’n unig ac wedi'u hynysu, byddant yn ymweld

mwy a’'u meddyg teulu, a bydd nifer yr apwyntiadau heb fod yn argyfwng yn
cynyddu mewn ysbytai. Bydd hyn yn rhoi mwy o bwysau ar y gwasanaethau
gofalu, ac ar ffrindiau a theulu, gan olygu defnyddio mwy o wariant cyhoeddus
yn y broses.

Mae darparu seilwaith digonol i fynd o gwmpas yn lleihau dibyniaeth ar bobl
eraill a lleihau costau iechyd tymor hir; amcangyfrifir y byddai lleihau nifer y
bobl hyn sy’n gorfod mynd i’r ysbyty yn gallu arbed £2 biliwn y flwyddyn i’r

gwasanaeth iechyd™.

Wrth wella disgwyliad oes iach flwyddyn yn fwy pob degawd, gallai hyn
arbed 14% mewn gwariant ar ofal iechyd ac arbed 11% mewn gwariant ar
fudd-daliadau erbyn 2025'. Mae cael gwared ar wasanaethau cymunedol
allweddol yn debygol o danseilio’r agenda atal, gan ei gwneud yn anoddach i
atal, oedi neu leihau’r angen ymysg pobl hyn am ofal a chefnogaeth.

Mae gwasanaethau cymunedol yn aml yn atal neu’n oedi’r angen am
wasanaethau dwys mwy costus, neu’n hyrwyddo lles pobl hyn a’u
hymgysylltiad &’r gymuned. Felly, mae angen rhoi cydnabyddiaeth briodol i
wasanaethau cymunedol hanfodol fel gwasanaethau ataliol sy’n gallu atal
dirywiad, eiddilwch ac arwahanrwydd cymdeithasol.

Mae angen edrych ar wasanaethau cymunedol yn y tymor canolig i'r tymor
hir. Dylai galluogi pobl hyn i fod yn annibynnol am gyn hired & phosibl fod yn
hollbwysig. Wrth fuddsoddi ar raddfa gymharol fach mewn gwasanaethau
cymunedol, gallai hyn arbed costau mwy o ran iechyd a gofal cymdeithasol
yn y blynyddoedd i ddod.

Gan fod pwys mawr yn cael ei roi yng Nghymru erbyn hyn ar yr agenda
integreiddio, mae lleihau ar y gwasanaethau hyn yn wrthgynhyrchiol yn'y
tymor canolig i’r tymor hir. Mae gwaith ymchwil yn awgrymu, er enghraifft, pan
fydd gan awdurdodau lleol lai o gostau gofal cymdeithasol, gwelir cynnydd
sylweddol yn nifer y bobl hyn sy’n defnyddio gwasanaethau gofal iechyd heb
eu trefnu’™.

Mae gwasanaethau cymunedol yn hanfodol i’'r agendau atal a
chydnerthu cymunedol a rhaid eu hystyried yn rhan allweddol o’r
agenda ‘buddsoddi er mwyn arbed’.

Mae angen dull cydgysylltiedig ar gyfer gwasanaethau
cymunedol, gan ganolbwyntio llawer mwy ar ganlyniadau

Mae angen dull integredig er mwyn sicrhau bod y broses o gynllunio
gwasanaethau gan awdurdodau lleol, Byrddau lechyd Lleol a Byrddau
Gwasanaeth Lleol yn rhoi sylw i anghenion pobl hyn ar draws y ddarpariaeth
o wasanaethau cyhoeddus yng Nghymru, gan gynnwys gwasanaethau
cymunedol.

13 http://www.communitycare.co.uk/2011/11/03/service-cuts-increase-isolation-among-elderly-finds-survey/
14 http://www.niace.org.uk/news/adult-learning-investment-can-co-exist-with-deficit-reduction

15 http://www.walespublicservices2025.org.uk/wp-content/uploads/2013/09/Mark-Jeffs-WPS2025-Full-
Report1.pdf

Rhaid i Gynlluniau Integredig Sengl (SIP) Awdurdodau Lleol™ (yn cynnwys
Strategaethau Cymunedol, Strategaethau lechyd, Gofal Cymdeithasol

a Lles a Chynlluniau Partneriaeth Diogelwch Cymunedol) a Chynlluniau
Cydraddoldeb Strategol (SEP)", roi sylw llawn i anghenion pobl hyn wrth
ddatblygu strategaethau cymunedol integredig.

Rhaid canolbwyntio mwy ar ganlyniadau ar draws y ddarpariaeth o
wasanaethau cyhoeddus, a rhaid mabwysiadu syniadau newydd ac
arloesedd. Rhaid i ddarparwyr gwasanaethau ailystyried sut y maent yn
cynllunio ac yn darparu gwasanaethau cymunedol i fynd i’r afael &'r syniad
cyffredinol o les, a rhaid iddynt sicrhau bod anghenion pobl hyn yn cael eu
hystyried yn llawn. Bydd methu & gwneud yn effeithio’n sylweddol ar fywydau
pobl hyn.

Rhaid i bobl hyn fod yn rhan o’r broses o gynllunio
gwasanaethau cymunedol a rhaid i newidiadau i wasanaethau
cymunedol fod yn seiliedig ar asesiadau effaith cadarn.

Mae pobl hyn wedi dweud yn glir eu bod yn teimlo’n aml nad yw’r rheini sy’n
gwneud penderfyniadau yn rhoi sylw i'w safbwyntiau ynghylch gwasanaethau
cymunedol, a bod ymgynghori annigonol a diffyg ystyriaeth briodol i’'r
goblygiadau i bobl hyn wrth gael gwared ar wasanaethau allweddol.

Mae gan bobl hyn doreth o wybodaeth a phrofiadau ynghylch gwasanaethau
cymunedol. Gan fod pobl hyn yn defnyddio gwasanaethau cymunedol yn
rheolaidd, rhaid iddynt fod yn bartneriaid yn y broses penderfynu am ddyfodol
gwasanaethau cymunedol. Rhaid iddynt fod & mwy o ran yn y gwaith o
gynllunio, datblygu a darparu gwasanaethau, cyfleusterau a seilwaith
cymunedol yn ogystal & bod yn rhan o unrhyw ymgynghori ynghylch hyn.

Wrth gael ymgysylltiad uniongyrchol & phobl hyn ac edrych ar ystod eang ac
arloesol o brosesau partneriaeth, gall hyn arwain at ganlyniadau cadarnhaol i
bobl hyn ac i'r sector cyhoeddus'®. Wrth fynd ati i gynllunio cymunedol, rhaid
meddwl am bobl hyn yn ystod y broses, nid ar ei hol.

Ni ddylid bwrw ymlaen & newid gwasanaethau a seilwaith cymunedol yn
y dyfodol heb wneud dadansoddiad llawn a phendant o’r effaith a gaiff y
rhain ar les pobl hyn, gyda chynlluniau effeithiol yn cael eu rhoi ar waith
i liniaru’r effaith hon drwyddynt.

16 http://wales.gov.uk/docs/dpsp/publications/130205sharedpurpdeliveryv2cy.pdf
17 http://wales.gov.uk/docs/caecd/publications/120405sepfinalcy.pdf
18 http://www.dwp.gov.uk/docs/john-elbourne-181108.pdf

Asedau Cymunedol yng Nghymru
Trafnidiaeth

Mae trafnidiaeth gyhoeddus yn hanfodol i leihau problemau iechyd corfforol
ac iechyd meddwl ymhlith pobl hyn. Yn aml iawn ystyrir bod trafnidiaeth

yn hanfodol i allu defnyddio gwasanaethau a chyfleusterau allweddol, yn
enwedig i'r bobl hynny sy’n byw mewn cymunedau gwledig. Gan fod disgwyl
i'r boblogaeth 75 oed a hyn gynyddu 60% erbyn 2035, mae hyd yn oed mwy
o angen am drafnidiaeth gyhoeddus ddigonol.

Heb wasanaethau a seilwaith priodol a ffordd ymarferol o fynd o gwmpas,
gall pobl hyn gael eu hynysu oddi wrth eu cymuned a’'u cymdeithas, heb allu
cael gafael ar wasanaethau hanfodol, cymryd rhan mewn gweithgareddau
nac ymweld & theulu a ffrindiau. Mae trafnidiaeth gyhoeddus yn hanfodol i
gynnal iechyd y cyhoedd, cynhwysiant mewn cymdeithas a’r agenda atal; os
bydd pobl hyn yn ymdrechu i ddefnyddio trafnidiaeth, gall hyn helpu i leihau
effeithiau gordewdra a pheryglon cardiofasgwlaidd?°.

Mae trafnidiaeth leol ddibynadwy yn dod yn fwyfwy pwysig wrth i bobl fynd
yn hyn, gyda siwrneiau hanfodol yn dod yn fwy o her. Yng Nghymru, mae
dwy ran o dair o bobl hyn sengl heb gar, ac mae un unigolyn o bob pedwar
yng Nghymru yn teimlo bod yr ysbyty lleol yn un o’r lleoliadau anoddaf i'w
cyrraedd gyda gwasanaethau bysiau lleol?".

Er ei bod yn debygol y gwelir cynnydd o 38% yn nifer y bobl sy’n teithio ar
drenau yng Nghymru rhwng 2005 a 202622, mae pobl hyn yn dweud wrth y
Comisiynydd yn aml eu bod yn teimlo’n fwy cyfforddus yn defnyddio bysiau
na threnau. Mae tocynnau trén rhatach ar gyfer pobl hyn yn bwysig mewn
ardaloedd lle nad oes cymaint o wasanaethau bysiau?, ond mae dal angen
gwasanaethau bysiau ar bobl hyn i fynd a dod o’r orsaf drenau. Mae gofyn
bod pobl hyn sy’n gallu defnyddio trenau ac yn dymuno gwneud hynny yn
cael gwasanaeth trenau dibynadwy wedi’'i gefnogi gan seilwaith digonol,
megis seddau a thoiledau hygyrch, yn ogystal a threnau sy’n ystyriol o
oedran, sy’n darparu cyhoeddiadau clyweledol a digon o ddolenni gafael ar
gyfer eu hanghenion.

19 http://wales.gov.uk/docs/dpsp/publications/psgd/140120-psgd-full-report-cyv2.pdf
20 http://www.ucl.ac.uk/public-policy/Policy_news/TransportAndHealth_BriefingSeminar_Digital__1_.pdf

21 http://www.senedd.assemblywales.org/documents/s11193/Consultation%20Response%20I1PT 15.%20Age %20
Cymru.html?CT=2#_ftnref6

22 http://www.walespublicservices2025.org.uk/wp-content/uploads/2013/09/Mark-Jeffs-WPS2025-Full-
Report1.pdf

23 http://wales.gov.uk/topics/transport/rail/railfares/?skip=1&lang=cy

12 Comisiynydd Pobl Hyn Cymru


http://wales.gov.uk/docs/dpsp/publications/psgd/140120-psgd-full-report-cyv2.pdf
http://www.ucl.ac.uk/public-policy/Policy_news/TransportAndHealth_BriefingSeminar_Digital__1_.pdf
http://www.senedd.assemblywales.org/documents/s11193/Consultation Response IPT15. Age Cymru.html?CT=2#_ftnref6
http://www.senedd.assemblywales.org/documents/s11193/Consultation Response IPT15. Age Cymru.html?CT=2#_ftnref6
http://www.walespublicservices2025.org.uk/wp-content/uploads/2013/09/Mark-Jeffs-WPS2025-Full-Report1.pdf
http://www.walespublicservices2025.org.uk/wp-content/uploads/2013/09/Mark-Jeffs-WPS2025-Full-Report1.pdf
http://wales.gov.uk/topics/transport/rail/railfares/?skip=1&lang=cy

Mae colli gwasanaethau trafnidiaeth gyhoeddus yn bryder mawr i bobl hyn,
yn enwedig dyfodol gwasanaethau bysiau lleol. Mae pobl hyn wedi dweud
wrth y Comisiynydd fod ansicrwydd ynghylch trafnidiaeth gyhoeddus yn creu
pryder ac ofn go iawn am eu hannibyniaeth.

Mae torri ar wasanaethau bysiau yn effeithio ar bobl dlawd, pobl hyn a’r bobl
fwyaf agored i niwed yn fwy nag ar grwpiau eraill mewn cymdeithas?*. Mae
pedair gwaith yn fwy o siwrneiau’n cael eu gwneud ar fws yn hytrach nag

ar drén, ac eto amcangyfrifwyd bod Llywodraeth Cymru wedi gwario £105m
ar wasanaethau bysiau yn 2013/14, o’i gymharu & £225m ar wasanaethau
rheilffordd?.

Y llynedd, canfu ymchwil gan y Gwasanaeth Gwirfoddol Brenhinol 26, fod 17 y
cant o bobl hyn yng Nghymru wedi gweld gostyngiad yn nifer y gwasanaethau
trafnidiaeth gyhoeddus yn eu hardal. Yn aml, nid yw trafnidiaeth gyhoeddus
yn hwylus iawn i bobl ag anabledd neu anhwylderau, a dywedodd bron i 11

y cant o bobl hyn nad oeddynt yn gallu defnyddio trafnidiaeth gyhoeddus
oherwydd eu hanableddau.

“Mae gen i ffrind sy’n byw ym Mhenparcau ac roedd hi’n arfer
mynd ar y bws, ond mae’r liwybr bws hwnnw wedi dod i ben
yn gyfan gwbl. Dydy hi ddim yn gallu cerdded i’r arhosfa nesaf
gan fod canser arni, a dydw i ddim ar gael drwy’r amser... Mae
hi’n gaeth i’r ty oherwydd hyn ac mae hyn mor drist.”

Gwen, Ceredigion

Canfu’r astudiaeth fod diffyg trafnidiaeth addas yn cael effaith drychinebus ar
les; mae 4% o bobl hyn yn teimlo’n unig am nad ydynt yn gallu mynd allan ac
roedd 4% yn teimlo’n isel.

Yn ei thrafodaethau gyda phobl hyn, mae’r Comisiynydd wedi clywed straeon
sy’n peri gofid mawr am yr effaith drychinebus ar fywydau pobl hyn pan fydd
gwasanaethau bysiau lleol yn wynebu toriadau neu pan fydd y llwybrau’n
cael eu newid. Mae hyn yn eu gadael, i bob pwrpas, yn gaeth i'r ty heb lwybr
bws lleol hygyrch. Y gair a ddaeth i'r amlwg dro ar 6l tro oedd ‘hanfodol’; mae
trafnidiaeth gyhoeddus dda a dibynadwy yn cael ei gweld fel cyswillt nid dim
ond i gyrraedd y siopau, a’r Swyddfa’r Post neu i ymweld & theulu a ffrindiau,
ond hefyd fel cyswllt i'r byd ehangach ac i annibyniaeth.

24 http://www.bettertransport.org.uk/files/13.09.09.welsh-bus-guide-english.pdf
25 http://www.bevanfoundation.org/blog/buses-a-lifeline-and-necessity/
26 http://www.royalvoluntaryservice.org.uk/Uploads/Documents/Reports%20and%20Reviews/Wales%20transport%20report.pdf

Yn 6l gwaith ymchwil, mae mwy na 18,000 o bobl hyn dros 75 oed yn
teimlo’n gaeth neu wedi’'u hynysu yn eu cartref eu hunain oherwydd diffyg
trafnidiaeth gyhoeddus addas?’. Mae gostyngiad yn nifer y gwasanaethau
trafnidiaeth gyhoeddus yn debygol iawn o achosi i'r ffigur hwn gynyddu, gyda
goblygiadau pellgyrhaeddol i les corfforol a meddwl pobl hyn.

Fel y nodwyd yn y Strategaeth ar gyfer Pobl Hyn gan Lywodraeth Cymru,
mae diffyg trafnidiaeth yn cyfrannu at lefelau uwch o arwahanrwydd
cymdeithasol?®. Mae dileu gwasanaethau bws felly yn golygu bod pobl hyn
mewn perygl o deimlo’n ynysig ac yn unig heb gyswilit & chymdeithas, a bydd
hyn yn arwain at angen cefnogaeth gan y wladwriaeth sy’n llawer mwy costus
yn y tymor hir na rhoi cymhorthdal i fws lleol.

Mae newidiadau’n cael eu rhoi ar waith heddiw sy’n cael effaith sylweddol

ar fywyd bob dydd pobl hyn. Ledled Cymru a Lloegr, lleihaodd 46% o
awdurdodau lleol eu cymorth i wasanaethau bysiau yn 2013/142°. Yng
Nghymru, cafodd 25 gwasanaeth eu dileu neu eu newid (13 o ostyngiadau
neu newidiadau, 12 gwasanaeth llawn wedi’u dileu)*® yn ystod yr un cyfnod.
Mae rhai ardaloedd yn wynebu’r posibilrwydd o golli'r arian i gyd ar gyfer
gwasanaethau bysiau sy’n cael cymhorthdal®'. Gyda gwasanaethau bysiau’'n
diflannu a dim arosfannau trenau gerllaw, mae pryderon go iawn y bydd
cymunedau, a phobl hyn yn enwedig, yn teimlo’n fwy ynysig ac ar yr ymylon32,

Mae angen bysiau sy’'n ystyriol o oedran ar bobl hyn e.e. lloriau isel er mwyn
mynd ar y bws yn haws, cyhoeddiadau clyweledol, coridorau lletach a digon
o ddolenni gafael, a seilwaith bysiau digonol hefyd. Mae angen arosfannau
bysiau diogel ar bobl hyn sy’n hawdd eu defnyddio, sydd & digon o seddau
a chysgod rhag y tywydd, ac sy’n darparu gwybodaeth glir a gweladwy am
deithio gyda dulliau cyfathrebu eraill, megis ‘arosfannau bws sy’n siarad’ ar
gyfer pobl sydd & nam ar y golwg.

Teithio ar fysiau am ddim

Mae nifer uchel iawn o bobl hyn yn defnyddio’r bws yng Nghymru, a phobl
dros 50 oed sy’n defnyddio’r gwasanaethau bysiau fwyaf*®. Mae llawer o bobl
hyn yn gwbl ddibynnol ar y bysiau hyn, gan nad ydynt yn gallu gyrru ac nid
oes ganddynt fynediad at drafnidiaeth breifat.

27 http://www.royalvoluntaryservice.org.uk/Uploads/Documents/Reports%20and%20Reviews/Wales%20
transport%20report.pdf

28 http://wales.gov.uk/docs/dhss/publications/1305210olderpeoplestrategycy.pdf

29 http://www.bettertransport.org.uk/blogs/bus/Almost-50-per-cent-of-local-authorities-cut-spending-on-buses
30 http://www.bettertransport.org.uk/files/Buses_In_Crisis_Report_ AW_PDF_09.12.13.pdf

31 http://www.leaderlive.co.uk/news/128985/wrexham-bus-cuts-would-leave-people-totally-isolated-.aspx

32 http://www.walesonline.co.uk/news/wales-news/transport-gap-opens-between-welsh-6312260

33 http://wales.gov.uk/docs/statistics/2011/110311sdr422011en.pdf

Ers 2002, mae cyflwyno teithio ar fysiau am ddim ar gyfer pobl hyn yng
Nghymru wedi bod yn llwyddiant mawr ac wedi gwneud gwahaniaeth enfawr
i'w bywydau. Amcangyfrifwyd bod 400 miliwn o deithiau wedi’'u gwneud ers
lansio hyn®*, a bod awdurdodau lleol wedi rheoli dros 650,000 o docynnau
bob blwyddyn. Fel yr amlinellwyd yn y Cynllun Trafnidiaeth Cenedlaethol®®,
mae Llywodraeth Cymru yn dal i fod wedi ymrwymo i roi tocynnau teithio
rhatach ar wasanaethau bysiau lleol ar gyfer pobl hyn.

Mae teithio am ddim drwy’r cynllun teithio rhatach ar fysiau yn rhan gwbl
hanfodol o fywydau llawer o bobl hyn. Mae ein gwaith ymchwil yn dangos
bod 80% o bobl hyn yn credu y byddai ansawdd eu bywyd yn dioddef ac

y byddent yn fwy unig a chaeth i’r ty heb y tocyn bysiau am ddim.3¢. Mae
ein hymchwil yn dangos hefyd fod y cynllun yn “bobl hyn barhau yn rhan o
gymdeithas, gan wella ansawdd eu bywyd ...dod & manteision ehangach o

ran ysgafnhau’r pwysau ar gyllidebau trafnidiaeth iechyd a gofal cymdeithasol
37

Fodd bynnag, mae llawer o lwybrau trafnidiaeth gyhoeddus ledled Cymru
dan fygythiad ac nid yw tocyn teithio ar fws am ddim yn werth fawr ddim i
bobl hyn os bydd llwybrau bws penodol yn diflannu neu os na allant gyrraedd
yr arhosfa fws. Mae effaith lleihau gwasanaethau trafnidiaeth gyhoeddus
eisoes i'w gweld; yn 2012 roedd 6.9% yn llai o bobl yn defnyddio bysiau yng
Nghymru, mwy na dwywaith y gwymp yn y nifer yn Lloegr neu yn yr Alban.
Ar yr un pryd, cynyddodd prisiau tocynnau bws yng Nghymru 6.9%, mwy na
dwywaith y gyfradd chwyddiant a llawer mwy na’r cynnydd mewn prisiau yn
Lloegr a’r Alban?,

Yn aml iawn, mae torri ar wasanaethau bysiau yn effeithio’n fawr iawn ar
bobl hyn ac, yn rhy aml o lawer, nid yw lleisiau pobl hyn yn cael eu clywed
pan fydd newidiadau i wasanaethau a llwybrau’n cael eu hystyried. Mae'r
Comisiynydd wedi clywed pryderon go iawn am yr ad-daliadau i gwmniau
ar gyfer teithio rhatach ar fysiau ar gyfer 2014-15. Ym mis Rhagfyr 2013
mynegodd y Comisiynydd ei phryderon wrth y Gweinidog Trafnidiaeth am
y bwriad i leihau canran y cyfraddau ad-daliad i gwmniau o 1 Ebrill 2014
ymlaen, a allai arwain at hyd at 30% yn llai o wasanaethau®.

Bydd y cynlluniau hyn yn golygu goblygiadau enfawr i bobl hyn ledled Cymru,
gan greu mwy o alw am wasanaethau trafnidiaeth gymunedol ac mae’n

34 http://wales.gov.uk/newsroom/transport/2012/6596039/?skip=1&lang=cy
35 http://wales.gov.uk/docs/det/publications/100329ntpcy.pdf

36 http://www.senedd.assemblywales.org/documents/s10513/04.07.12%20Correspondence%20from%20
Older%20Peoples%20Commission-Annex.pdf

37 http://www.olderpeoplewales.com/wl/Publications/pub-story/11-02-17/Concessionary_Bus_Pass_Research. aspx
38 http://www.walesonline.co.uk/news/wales-news/bus-travel-wales-lowest-launch-4694681
39 http://www.bettertransport.org.uk/files/Buses_In_Crisis_Report_ AW_PDF_09.12.13.pdf

